
				এই পাতাটির মুদ্রণ সংশোধন করা প্রয়োজন। 
8ግ• 37335
লক্ষণে এড়িয়া সব পলায় বানর । দেখিয়া ত রঘুনাথ হইলা ফাফর। লক্ষ্মণে রাখিবে, নাকি রাখিবে আপনা। তিন ঠাই শ্রীরামের পড়িল ভাবনা ৷ বাহির করিতে শেল টানয়ে বানরে। আপনি সুগ্ৰীব টানে শেল নাহি নড়ে। সুগ্ৰীব টানিছে শেল, কপিগণ চাহে । এত টান দেয়, শেল নড়িবার নহে ॥ শরভ কুমুদ নল নীল আদি বীর। শেল ধরে টানে, তবু না হয় বাহির । বানরের মধ্যে হনুমানেরে বাখানি । সে হনু ধরিয়া শেল করে টানাটানি ॥ সাহস করিয়া কেহ নাহি মারে টান । পাছে টানে লক্ষণের বাহিরায় প্রাণ ৷ টানিতে বানরগণ না করে সাহস । যার টানে মরিবেন, তার অপযশ । দিলেন ধনুক বান সুগ্ৰীবের হাতে । শেল ধ’রে টানিলেন প্রভু রঘুনাথে । বিশ্বস্তুর মূৰ্ত্তি ধ’রে শেলে দিলা টান। উপাড়িয়া শেলপাট কৈলা খান খান ॥ লক্ষণে বেড়িয়া রহে যত কপিগণ । কোপেতে রাবণ করে বাণ বরিষণ ৷ ভঙ্গ দিয়া পলায় বানর যত বীর। প্রবোধ-বচনে রাম করিলেন স্থির ॥ লক্ষণে জিনিলা ব’লে না ভাবিহ মনে । মারিয়া পাড়িব বেটা আজিকার রণে ॥ যার লাগি বান্ধিলাম অলক্তব্য সাগরে । যার লাগি এত দুঃখ পেয়েছি অস্তরে ৷ যার লাগি তুঃখে দগ্ধ-হৃদয় (১) তোমরা । মারিয়া পাড়িব আজি পরনারী-চোরা ॥
(s) 'दश-श्वर द्र-नखG ।
[ লঙ্কাকাও
পাইলাম যত দুঃখ সীতার হরণে। মারিয়া ঘুচাব দুঃখ আজিকার রণে ॥ পৰ্ব্বত-উপরে বসি দেখ সবে সুখে । মারিব রাবণে আজি, কার বাপে রাখে | রঘুনাথ-বাক্যে ক’রে সাহসেতে ভর। লক্ষণেরে রক্ষা করে যতেক বানর ॥
ভ্রাতৃ-শোকে যুঝে রাম বিক্রমে অপার। স্ত্রীরাম-রাবণে যুদ্ধ বাজে আর বার। বাছিয়া বাছিয়া রাম প্রহারেন বাণ । রাক্ষস-কটক কাটি কৈলা খান খান | শ্রীরামের বাণে রাজা করে ধড়ফড় । সহিতে না পারে রাজা উঠে দিল রড়। সারথিরে আজ্ঞা দিল রাজা দশানন । লঙ্কাতে চালাও রথ ত্বরিত-গমন ।
লঙ্কাতে পলায়ে গেল রাজা লঙ্কেশ্বর ।
পশ্চাতে বানর ধায়, বলে ধর ধর II
রঘুনাথ-বাক্য কভু খণ্ডন না যায়। সেই দিন মারিতেন রাবণ-রাজায় | লক্ষণ পড়িয়া আছে শক্তিশেল-বাণে । রণ ছেড়ে আইলেন বাচাতে লক্ষণে ।
লক্ষ্মণের শক্তিশেলে ঐরামচন্দ্রের বিলাপ ।
রণ জিনি রঘুনাথ পেয়ে অবসর। লক্ষণেরে কোলে করি কান্দেন বিস্তর ॥ কি কুক্ষণে ছাড়িলাম অযোধ্যা-নগরী। মৈল পিতা দশরথ রাজ্য-অধিকারী ॥ জনক-নন্দিনী সীতা প্রাণের সুন্দরী। দিন দুই প্রহরে রাবণ কৈল চুরি ॥

